
Нээлттэй Нийгэм Форум (ННФ)-ын тэтгэлгээр Дархан-Уул аймагт үйл 
ажиллагаа явуулдаг “Орхон XXI зуун төв” ТББ Багт үйл ажиллагаа явуулж 
буй цагдаагийн хэсгийн байршил, орчин нөхцөл, үйлчилгээний чанарт 
мониторинг хийлээ. Энэхүү мониторингоор “Орхон XXI зуун төв” ТББ Дархан 
сумын 5-р баг болон “Өргөө”, “Мангирт” багуудад ажиллаж буй цагдаагийн 
хэсгийн үйл ажиллагаанд үнэлгээ дүгнэлт өгч, түүнтэй холбогдох санал, 
зөвлөмж өгөхийг зорьсон.

ННФ-ын “Монитор”-ын энэ дугаарт ажиглалтын товч дүнг оруулсан бөгөөд 
дэлгэрэнгүй тайланг www.forum.mn цахим хуудаснаас үзнэ үү.

ÌÎÍÈÒÎÐÈÍÃÈÉÍ ÒÓÕÀÉ 

§	 Мониторингд хамрагдсан гурван баг нь төмөр зам дагуу байрладаг, хөл 
хөдөлгөөн ихтэй, хүн ам харьцангуй олон, төвөөс алслагдсан зэргээс 
үүдэн гэмт хэрэг, зөрчлийн гаралт өндөр байдаг ажээ.  

§	Хо лбогдох норм стандартаар 2000-3000 иргэний дунд нэг хэсгийн 
байцаагч ажиллах ёстой байтал 3418-4898 хүн амтай дээрх багуудад 
(“Өргөө” баг 3418, 5-р баг 4898, 15-р баг 8330 хүн амтай) тус бүр нэг 
хэсгийн байцаагч ажиллаж байна.

§	 “Өргөө” багийн хэсгийн байцаагчийн байр иргэдээсээ 1-1,5 км зайтай 
байрлаж буй нь стандартад нийцэж байгаа бол, 5-р багийн хувьд 3 
км, 15-р багийн хувьд 3-4 км-ийн зайтай байгаа нь багийн иргэдэд 
хүртээмжтэй биш байна.

§	 5-р баг, “Өргөө” багийн хэсгийн байцаагчид 15-р сургуулийн булангийн 
2 өрөөнд 4-р багийн цагдаагийн хэсэгтэй хамт байрладаг бөгөөд 
багийн иргэд хэсгийн байцаагчтайгаа тусдаа уулзах боломжгүй тул 
хүмүүсийн нууцыг хадгалах боломж хязгаарлагдмал. Ганцаарчлан 
уулзах үед багийн хэсгийн байцаагчид иргэдийг нэг нэгээр нь оруулах 
шаардлагатай болдог.Ингэснээр цаг их алддаг, өвлийн хүйтэнд иргэд 
гадаа хүлээх хэрэг гардаг. 15-р багийн хэсгийн байцаагч тусдаа өрөөтэй 
ч түүнд сүүлийн 5 жил ямар ч засвар үйлчилгээ хийгдээгүй ажээ. 

§	 4, 5, “Өргөө” багуудын хэсгийн байцаагчид дундаа 1 принтертэй бөгөөд 
компьютер, сканерыг хувиасаа зардал гаргаж авчээ. Шаардлага гарахад 
хувийн утсаараа зураг авдаг бөгөөд төсвөөс өгдөг унаа, бичиг хэрэг, 
харилцаа холбооны төсөв нь нийт зардлын 60 хувийг л хамардаг байна.

§	А лбаны унаа хүрэлцээгүйгээс ихэнх тохиолдолд хувийн унаагаар ажил 
үүргээ гүйцэтгэдэг.

§	Х эсгийн нэг байцаагчид оногдох хүн ам олон учир багийн иргэддээ хүрч 
ажиллахаас илүүтэй гарсан хэрэг, зөрчилтэй тэмцэхэд цагаа зарцуулдаг. 
Сард нэг багт дунджаар 8-10 гэмт хэрэг, 20-25 зөрчил бүртгэгддэг тул 
гэмт хэрэг, зөрчлөөс урьдчилан сэргийлэх ажил хийх цаг зав гардаггүй 
ажээ.

§	Х эсгийн байцаагчийн цалин, урамшуулал бага.

§	 Олон нийтийн цагдаа ажиллах ёстой ч, ажлын ачаалал, урамшууллаас 
шалтгаалан тогтвор суурьшилтай ажилладаггүй.

§	И ТХ-ын дэргэдэх Иргэний зөвлөл үйл ажиллагаа явуулсан сүүлийн 
5 жилийн хугацаанд багийн хэсгийн байцаагчийн үйл ажиллагааг 
сайжруулах, хүртээмжийг нэмэгдүүлэх чиглэлээр анхаарал хандуулж 
ажиллаагүй.

§	 Багийн иргэдийн зүгээс хэсгийн байцаагчид туслалцаа үзүүлэх тал дээр 
хангалтгүй, үйл ажиллагааг нь шүүмжлэхийг урьтал болгодог байна.

  

ЗӨВЛӨМЖ

§	Х эсгийн байцаагчдын орон тоог стандартад нийцүүлэн нэмэгдүүлэх;

§	 Цагдаагийн хэсгийн байршлыг иргэдэд хүртээмжтэй болгох, үйл 
ажиллагаа явуулахад шаардлагатай тавилга, тоног төхөөрөмжөөр 
хангах, ариун цэврийн өрөөтэй болгох;

§	И ргэд хэсгийн байцаагчтай ганцаарчлан уулзах бололцоог хангах;

§	И ргэд, хэсгийн байцаагчийн хамтын ажиллагааг дэмжсэн үйл ажиллагааг 
тогтмол зохион байгуулах;

§	Ү йл ажиллагаагаа хэвийн явуулах хүрэлцээтэй төсөв хуваарилах, хэсгийн 
байцаагчийн цалин урамшууллыг нэмэгдүүлэх;

§	А лбаны унаагаар хангах асуудлыг шийдэх;

§	 Олон нийтийн цагдааг багийн нутаг дэвсгэрт ажиллуулах.

Энэ дугаарт “Орхон XXI зуун төв” ТББ-аас Багийн хэсгийн 
байцаагчийн үйл ажиллагаа, ажиллах нөхцөл, хүртээмжийн 
асуудлаар хийсэн мониторингийн үр дүнг хэвлэн нийтлэв. Энэхүү 
мониторинг нь “Орхон XXI зуун төв” ТББ-аас ирүүлсэн сэдвийн 
хүрээнд ННФ-ын санхүүжилт болон арга зүйн дэмжлэгтэйгээр 
хийгдсэн болно.

